2021:073585

REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA E APELIT PRISHTINE

Numri i I1éndés: 2019:111505
Daté: 09.02.2024
Numri i dokumentit: 05307453

A.C.nr.2736/21

GJYKATA E APELIT E KOSOVES NE PRISHTINE, né kolegjin e pérbéré nga
gjyqtarét: Bujar Muzagqi kryetar, Naime Ahmeti, dhe Enes Mehmeti, anétaré, né céshtjen
juridike té paditésit M.B., nga fshati LI..., Komuna e Gijilanit, té cilin e pérfagéson me
autorizim V.1., avokat me seli né Hajvali, Komuna Prishtin&, kundér té paditurés Komuna
e Gjilanit, té cilén sipas autorizimit e pérfagéson B.D., avokat me seli né Gjilan, me
objekt kontesti kompensimi i paluajtshmérisé sé eksproprijuar, duke vendosur lidhur me
ankesén e té autorizuarit té té paditurés, té parashtruar kundér aktgjykimit té Gjykatés
Themelore né Gijilan, Departamenti i Pérgjithshém, Divizioni Civil, C.nr.498/18 daté
14.01.2021, né seanceén e kolegjit t&¢ mbajtur me datén 24.01.2024, mori kété :

AKTVENDIM

I. APROVOHET e bazuar ankesa e té paditurés Komuna e Gjilanit, me seli né Komuna
Gjilan.

[I. PRISHET Aktgjykimi i Gjykatés Themelore né Gjilan, Departamenti i Pérgjithshém,
Divizioni Civil, C.nr.498/18 daté 14.01.2021, dhe Iénda i kthehet té njéjtés gjykaté né
rigjykim.

Arsyetim

Gjykata e shkallés sé paré me aktgjykimin C.nr.498/18 daté 14.01.2021, ndér té
tjera ka vendosur si vijon: “.. I. APROVOHET si e bazuar kérkesépadia e paditésit M.B.,
nga fsh. Ll..., Komuna e Gjilanit dhe OBLIGOHET e paditura Komuna e Gjilanit, gé
paditésit t'ia kompensojé pronén pér njésiné kadastrale P-..., né vendin e quajtur “Kodra
e Déshmoréve/P..”, me kulturé aré e klasit té€ IlI-té, né sipérfage té pérgjithshme prej
345 m2, nga 179 € pér 1m?, pérkatésisht shumén e pérgjithshme prej 61,750.00 €, pér

sipérfagen e pérgjithshme prej 345 m2, me kamaté ligjore prej 7%, duke filluar nga dita
e ushtrimit té padisé e deri né pagesén definitive, né afat prej 15 ditésh, pas
plotfugishmérisé sé kétij aktgjykimi, nén kércénimin e ekzekutimit té dhunshém.

. OBLIGOHET e paditura Komuna e Gjilanit qé paditésit tia paguajé
shpenzimet e procedurés kontestimore né shumé té pérgjithshme prej 1.188,90 €, né
afat prej 15 ditésh, pas plotfugishmérisé sé kétij aktgjykimi, nén kércénimin e
ekzekutimit t& dhunshém...”.

Kundér kétij aktgjykimi brenda afatit ligjor ka paraqitur e paditura, pér shkak té :
shkeljes esenciale té dispozitave té procedurés kontestimore, vértetimit t& gabuar dhe
jo té ploté té gjendjes faktike dhe aplikimit t&¢ gabuar té sé drejtés materiale, me
propozim Gjykatés sé Apelit, gé té miratohet ankesa e té paditurit si e bazuar, té
anulohet aktgjykimi i Gjykatés Themelore né Gijilan, Departamenti i Pérgjithshém,
Divizioni Civil, C.nr.498/18 daté 14.01.2021, dhe I&nda té kthehet né rigjykim.

Pérgjigje né ankesé nuk éshté paragqitur.

Gjykata e Apelit i shqgyrtoi shkresat e Iéndés, aktgjykimin e atakuar dhe
pretendimet ankimore, né kuptim té nenit 194 té Ligjit nr.03/L-006 pér procedurén
kontestimore dhe gjeti se:

- Ankesa e té paditurés éshté e bazuar.

Nga shkresat e Iéndés konstatohet se paditési M.B., nga fshati LI..., Komuna
Gjilan, me daté 22.05.2018, ka parashtruar padi ndaj té paditurés Komuna Gjilan, me
kérkesé pér kompensimin e démit.

Gjykata e shkallés sé paré, pas mbajties sé seancés kryesore me daté
14.01.2021, me aktgjykimin C.nr.498/2018 daté 14.01.2021 e ka aprovuar té bazuar
kérkesépadiné e paditésit duke vendosur mé decidivisht si né dispozitiv té aktgjykimit
té atakuar.

Né arsyetim té aktgjykimit t& atakuar gjykata e shkallés sé paré ndér té tjera e ka
arsyetuar se “.. Pas vlerésimit me kujdes té secilés prové vec e ve¢ dhe té gjitha sé
bashku si né kuptim té nenit 8 té LPK-és dhe né bazé té rezultatit té gjithmbarshém té
procedurés kontestimore, gjykata ka ardhur né pérfundim se kérkesépadia e paditésit
éshté e bazuar dhe té njéjtén duhet aprovuar, ngase pronar i paluajtshmérisé |éndore
sipas certifikatés pronésore té léshuar nga DGJKP né Gjilan, evidentohet paditési M.B.,
dhe se kjo paluajtshméri éshté eksproprijuar pa kompensim nga e paditura Komuna e
Gjilanit, se dhe e njéjta pérdoret si rrugé dhe trotuar pér nevojat e Komunés sé Gijilanit,
fakt ky i cili u vértetua edhe nga mendimi dhe konstatimi i ekspertit té vlerésimit té
paluajtshmérisé, V.H., e gqé kap sipérfagen e pérgjithshme prej 345 m?, e gé kjo
sipérfage kryesisht shfrytézohet pér rrugé té asfaltuar dhe sipérfagja jashta rrugés éshté

”

e shtruar me zhavor....”

Gjykata e Apelit nisur nga kjo gjendje e c¢éshtjes tani pér tani nuk mund té
pajtohet me piképamijet juridike té gjykatés sé shkallés sé paré, pasi gé sipas vlerésimit
té gjykatés sé shkallés sé dyté, pérfundimi dhe géndrimi juridik i gjykatés sé shkallés sé
paré nuk éshté i rregullt, pasi gé aktgjykimi i ankimuar éshté pérfshiré né shkelje
thelbésore té dispozitave té procedurés kontestimore nga neni 182 paragrafi 1 lidhur
me nenin 160 té Ligjit nr.03/L-006 pér procedurén kontestimore.

Té metat thelbésore té dispozitave té procedurés kontestimore konsistojné né
faktin se aktgjykimii ankimuar ka té meta, pér shkak té cilave nuk mund té ekzaminohet,
dispozitivi i aktgjykimit éshté i pa kjarté i pa kuptueshém dhe kontradiktor me veté veten
dhe arsyetimin e tij, kjo sepse dispozitiv i aktgjykimit t&€ ankimuar nuk éshté pérpiluar
bazuar né nenin 160 parag.3 té Ligjit nr.03/L-006 pér procedurén kontestimore, deri te
kjo ka ardhur pér faktin se gjykata e shkallés sé paré kur e ka aprovuar kérkesépadiné
e paditésit né dispozitiv nuk e ka shénuar se cila ishte kérkesa e palés paditése, por ajo
vetém né dispozitivin e aktgjykimit té atakuar e ka aprovuar kérkesépadiné e paditésit
pa cekur apo pérshkruar se cila ishte ajo kérkesépadi e cila u aprovua.

Me kété gjykata e shkallés sé paré ka béré shkelje pasi gé nuk ka zbatuar drejté
dispozitat e nenit 160 parag.3 té té Ligjit nr.03/L-006 pér procedurén kontestimore.

Né nenin 160 par.3 té té Ligjit nr.03/L-006 pér procedurén kontestimore né
ményré decidive thuhet se : “Dispozitivi i aktgjykimit pérmban : vendimin me té cilin
aprovohen apo refuzohen kérkesat e vecanta gqé kané té béjné me céshtjen kryesore
dhe kérkesat aksesore, vendimin pér ekzistimin apo mosekzistimin e kérkesés sé
parashtruar me géllim kompensimi té saj me kérkesépadiné si dhe vendimin mbi
shpenzimet procedurale”.

Bazuar né até se si ka vendosur Gjykata e shkallés sé paré né dispozitivin e
aktgjykimit té atakuar konstatohet se nuk mund té kuptohet se pér ¢faré vendosi gjykata
e shkallés sé paré, dhe cila ishte kérkesa e paléve paditése pér té cilén u aprovua
kérkesépadia e paditésve.

Nga arsyet e lartpérmendura, Gjykata e Apelit vleréson se aktgjykimi i atakuar
duhet té prishet, dhe ¢éshtja té kthehet né rigjykim.

Gjykata e shkallés sé paré éshté e detyruar gé né rigjykim té evitojé té metat e
sipérpérmendura, fillimisht nése padia nuk i pérmban té dhénat e parapara né nenin
253 par.1, dhe 99 té Ligjit nr.03/L-006 pér Procedurén Kontestimore, fillimisht ta ftojé
paditésin qgé ta rregulloj padiné bazuar né nenin 99, 102 par.l, dhe 3 té Ligjit pér
procedurén kontestimore, dhe pas vértetimit t& drejté dhe té ploté té gjendjes faktike,
dhe rrethanave té sipérmendura té merr vendim té drejté, i cili vendim duhet té pérmbajé
dispozitiv té kuptueshém, arsyetim té kuptueshém, cilat fakte i ka vértetuar, nése ato
fakte i ka vértetuar me prova, cilat prova i ka shfrytézuar, dhe té merre vendim té bazuar
né Ligj.

Nga té cekurat me larté, e né mbéshtetje té dispozitave nga neni 194, 195 pika
c), té Ligjit nr.03/L-006 pér procedurén kontestimore, Gjykata e Apelit, vendosi si né

dispozitiv té kétij aktvendimi.

GJYKATA E APELIT E KOSOVES NE PRISHTINE
A.C.nr.2736/21 daté 24.01.2024

Kryetari i kolegjit - Gjyqtari,
Bujar Muzagqi

